
夏始和劉潺陵

作者：謝朓　南齊

本作品收錄於《謝宣城集》

版本信息

威仰弛蒼郊，龍曜表皇隰。

春色巻遥甸，炎光麗近邑。

白蘋望巳騁，緗荷紛可襲。

徒願尺波旋，終憐寸景戢。

對窗斜日過，洞幌鮮飈入。

浮雲去欲窮，暮鳥飛相及。

柔翰縝芳塵，清源非易揖。

廻江難絶濟，云誰暢伫立。

良宰朂夜漁，出入事朝汲。

積羽余既裳，更賦子盈粒。

夏始和劉潺陵

椅梧何必零，歸來共棲集。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

